
Кармалы авыл җирлеге бюджетыннан Татарстан Республикасы Түбəн Кама 
муниципаль районы бюджетына башка бюджетара трансфертлар бирү тəртибе 

 
1. Гомуми нигезлəмəлəр 

 
Кармалы авыл җирлеге (алга таба – җирлек) бюджетыннан Татарстан 

Республикасы Түбəн Кама муниципаль районы бюджетына башка бюджетара 
трансфертлар бирү тəртибе (алга таба – Тəртип) Россия Федерациясе Бюджет 
кодексының 9, 142.3, 142.5 статьялары нигезендə эшлəнгəн һəм Түбəн Кама 
муниципаль районы бюджетына җирлек бюджетыннан башка бюджетара 
трансфертлар бирү очракларын һəм тəртибен билгели. 
 

2. Башка бюджетара трансфертлар бирү очраклары 
 

Түбəн Кама муниципаль районы бюджетына җирлек бюджетыннан башка 
бюджетара трансфертлар түбəндəге очракларда бирелергə мөмкин: 

1) төзелгəн килешүлəр нигезендə җирлекнең җирле əһəмияттəге мəсьəлəлəрне 
хəл итү буенча вəкалəтлəренең бер өлешен Түбəн Кама муниципаль районы 
дəрəҗəсенə тапшырганда гамəлгə ашыру өчен; 

2) көтелмəгəн чыгымнарны, шул исəптəн авария-торгызу эшлəрен һəм табигый 
бəла-казалар һəм башка гадəттəн тыш хəллəр нəтиҗəлəрен бетерүгə бəйле башка 
чараларны финанс белəн тəэмин итүгə, шулай ук җирлекнең башкарма комитеты 
(алга таба - «җирлек башкарма комитеты») тарафыннан расланган резерв фондының 
бюджет ассигнованиелəреннəн файдалану тəртибендə каралган башка чараларга; 

3) бюджет турында карарда каралган башка максатларга. 
 

3. Башка бюджетара трансфертлар бирү шартлары һəм тəртибе 
 

1. Бюджетара трансфертлар бюджет ассигнованиелəре һəм күрсəтелгəн 
максатларга бюджет турындагы карарда каралган бюджет йөклəмəлəре лимитлары 
чиклəрендə бирелə. 

2. Əлеге Карар нигезендə бирелə торган бюджет ассигнованиелəренең баш 
бүлүчесе булып, Татарстан Республикасы Түбəн Кама муниципаль районы Кармалы 
авыл җирлеге башкарма комитеты тора. 

3. Түбəн Кама муниципаль районы бюджетына бюджетара трансфертларны 
бүлү бюджет турындагы карар белəн раслана. 

4. Бюджетара трансфертлар бирүнең максатлары, шартлары һəм тəртибе 
җирлек башкарма комитеты һəм Түбəн Кама муниципаль районы Башкарма 
комитеты (алга таба – район башкарма комитеты) арасында төзелгəн килешүлəр 



белəн билгелəнə. 
5. Бюджетара трансфертлар бирү əлеге Тəртипнең 2 бүлегендəге 1 пункты 

нигезендə җирлек башкарма комитеты һəм район башкарма комитеты арасында РФ 
Бюджет кодексының 142.5 статьясы, «Россия Федерациясендə җирле үзидарə 
оештыруның гомуми принциплары турында» 2003 елның 6 октябрендəге 131-ФЗ 
номерлы Федераль законның 15 статьясындагы 4 пункты нигезендə төзелə торган 
җирле əһəмияттəге мəсьəлəлəрне хəл итү буенча вəкалəтлəрнең бер өлешен гамəлгə 
ашыруны тапшыру турындагы килешү нигезендə гамəлгə ашырыла. 

6. Əлеге Тəртипнең 2 бүлегендəге 2-3 пунктлары нигезендə бюджетара 
трансфертлар бирү түбəндəге тəртиптə гамəлгə ашырыла: 

6.1 Башка бюджетара трансфертлар бирү җирлек башкарма комитеты карары 
нигезендə һəм җирлек башкарма комитеты һəм район башкарма комитеты төзегəн 
килешү (алга таба – килешү) нигезендə гамəлгə ашырыла. 

6.2 Башка бюджетара трансфертлар бирү турындагы мəсьəлəне карау өчен 
район башкарма комитеты җитəкчесе җирлек башкарма комитеты җитəкчесенə, 
аларны файдалану күздə тотылган максатларны һəм соралган сумманы раслаучы 
исəп-хисапларны күрсəтеп, финанс чаралары бүлеп бирү турында дəлиллəнгəн 
мөрəҗəгать җибəрə. 

6.3 Район башкарма комитеты җитəкчесенең район бюджетына башка 
бюджетара трансфертлар бирү турындагы мөрəҗəгате җирлек башкарма комитеты 
җитəкчесе тарафыннан мөрəҗəгать алынганнан соң 10 көн эчендə карала. 

6.4. Җирлек башкарма комитеты карары һəм Килешү нигезендə җыелма 
бюджет исемлегенə үзгəрешлəр керткəннəн соң, җирлек Түбəн Кама муниципаль 
районы бюджетына Федераль казначылыкның Татарстан Республикасы буенча 
идарəсенең җирле бюджетларга касса хезмəте күрсəтү өчен ачылган территориаль 
органы счетына бюджет ассигнованиелəрен күчерүне башкара. 

7. Башка бюджетара трансфертлар бирүдəн баш тарту турында карар кабул 
ителгəн очракта, район башкарма комитеты җитəкчесенə, карар кабул ителгəннəн 
соң 10 көн эчендə, җирлекнең дəлиллəнгəн язмача баш тартуы җибəрелə. 

 
4. Башка бюджетара трансфертлардан файдалану өчен җаваплылык һəм контроль 

 
1. Бюджетара трансфертлар бирү максатлары яки шартлары бозылган очракта, 

тиешле акчалар җирлек бюджеты кеременə биш банк көне эчендə Россия 
Федерациясе бюджет законнарында билгелəнгəн тəртиптə җирлек башкарма 
комитетының язма талəбе буенча күчерелергə тиеш. 

2. Бюджетара трансфертлар бирү елыннан соң килүче елның 1 гыйнварына 
файдаланылмаган бюджетара трансфертлар калдыгы, Россия Федерациясе Бюджет 
кодексында билгелəнгəн талəплəр нигезендə, җирлек бюджеты кеременə кире 
кайтарылырга тиеш. 

3. Башка бюджетара трансфертлар рəвешендə бирелгəн акчаларны Килешүдə 
каралмаган максатларда тоту рөхсəт ителми. 

4. Җирле үзидарə органнары башка бюджетара трансфертлардан максатчан 
файдаланмаган өчен Россия Федерациясе законнары нигезендə җаваплы. 
 


